
『元亨釋書』15 方應 8 南天竺菩提 

釋菩提。南天竺國婆羅門種也。遙聞支那五臺山文殊師利靈應。發本國。駕小舟入唐。卽登五

臺。山中逢一老翁。問曰。法師何之。提日。山頂拜文殊。翁曰。文殊不在也。見託生日本國。

語已翁不見。提乃赴本朝。天平八年七月。行基法師奏曰。當迎聖僧。聖武帝詔禮部鴻臚雅樂

三僚。向難波津。基率一百沙門。共官僚於海濱調音樂。莊儀仗待之。須臾西海波面小舟泛泛

漸近。有二梵僧。基迎笑。執提手共語。如舊識。始梵言。基能應。後和語。提亦和。甚欵密。

敕舘大安寺東坊。十月。賜時服。天平勝寶元年。東大寺銅像成。詔提爲開眼導師。三年四月。

爲僧正。時號婆羅門僧正。天平寶字四年二月二十五日化。 

 


